
1. Inngangur 
Ástæðan fyrir áhuga á þessu verkefni er aðstöðuleysi og skortur á hjálpartækjum fyrir 

einstaklinga sem hafa greininguna/einkenni Dyslexíu í Vestmannaeyjum og víða á 

landsbyggðinni.  Þó svo að í aðalnámskrá grunnsklóla sé kveðið á um einstaklingsmiðað nám, 

virðist sem skortur á fjármagni komi í veg fyrir að þessu sé framfylgt í íslensku skólakerfi og 

almennir kennsluhættir virðast ekki henta þeim hópi fólks sem er með dyslexíu.  Vandamálið 

er viðurkennt af menntamálayfirvöldum en þegar kemur til úrræða virðist engin heildstæð 

stefna finnast í íslenska skólakerfinu og hvert þeir eigi að leita, sem hafa þessa 

greiningu/einkenni.  Af samtölum við fjölda einstaklinga sem hafa Dyslexíu virðist það vera 

háð viðhorfi hvers skóla hvernig tekið hefur verið á þeirra vandamálum.   

 

Hægt hefur verið að fá fjármuni til hjálpar þeim fylgikvillum sem fylgja Dyslexíu s.s. 

öryggisleysi, óróa, agavandamálum, athyglisbresti o.fl. sem er afleiðing þess að það hefur 

ekki verið ráðist að rótum vandans.  Því þótti brýnt að þessi rannsókn færi fram svo hægt yrði 

að meta umfang vandamálsins, hvaða tæknilegu þjónustu og aðstöðu væri hægt að bjóða til að 

auðvelda fólki með dyslexíu að mennta sig, afla sér fróðleiks og virkja til nýsköpunar og 

atvinnusköpunar. 

Þessi skýrsla er unnin sem forverkefni fyrir stærri rannsókn sem væntanlega mun verða unnin 

á næstu tveimur árum. 

 

Uppbygging skýrslunnar er þannig háttað að fyrst er lögð fram rannsóknaráætlun og 

vandamálagreining fyrir verkefnið.  Þetta er sá rammi sem unnið er út frá.  Í verkefninu er 

leitað svara við þeim rannsóknarspurningum og tilgátu sem lagðar eru fram. 

Í þriðja kafla skýrslunnar er fjallað almennt um dyslexíu og félagsleg einkenni.  Í fjórða kafla 

er svo fjallað um núverandi stöðu einstaklinga innan skólakerfisins og þann lagaramma sem 

settur er af menntamálayfirvöldum.  

Í fimmta kafla er fjallað um þá tæknilegu aðstöðu sem einstaklingum með dyslexíu stendur til 

boða á Íslandi. 

Í sjötta kafla koma svo fram þrjár reynslusögur einstaklinga og fjölskyldna þeirra af 

þrautagöngu þeirra í gegnum íslenskt skólakerfi.  Sögur þessar eru valdar til að gefa sem 

breiðustu mynd og sýna ólíkan bakgrunn og aðstöðu einstaklinga með dyslexíu. 

Í sjöunda kafla er svo fjallað um rannsóknina sjálfa og niðurstöður hennar.  Að lokum eru svo 

niðurstöður þessarar skýrslu. 

2. Rannsóknaráætlun 

2.1 Titill / heiti verkefnisins: 
Lesblinda, lykill að auðlegð og velgengni 

2.2 Val og afmörkun viðfangsefnis.   

2.2.1 Greining vandamálsins 

Aðstandendur verkefnisins telja að skortur sé á hjálpartækjum til að örva fólk og börn 

sem hafa greininguna/einkenni Dyslexíu til að efla sjálfstraust og ná árangri í nútíma 

samfélagi.  Miðað við suðvesturhorn landsins, má sjá í mörgum sveitarfélögum á 

landsbyggðinni sem búa við fólksfækkun, að það vantar töluvert upp á árganga fólks á 

aldrinum 16 til 35 ára.  Ástæðan er yfirleitt sú að þessi hópur flytur burt í nám til 

annarra byggðarlaga.  Sú tilfinning aðstandenda verkefnisins er að eftir sitji á þessum 

stöðum stór hópur fólks sem er með Dyslexíu og á erfitt með að stunda hefðbundið 

nám af þeim sökum.  Dyslexíu fylgir oft niðurbrotið sjálfstraust og aðrir áunnir kvillar.  

Þetta fólk hefur oft mikla listræna og skapandi hæfileika og því er grunur aðstandenda 

þessa verkefnis sá að hægt sé að virkja þetta fólk til nýsköpunar með því að skapa því 

aðstöðu til að afla sér meiri þekkingar og menntunar.  Ýmis námskeið til 

atvinnusköpunar fyrir þetta fólk er byggt á hefðbundinni kennslu og menntun og því 

illa til þess fallin að örva þetta fólk. 

2.2.2 Formun vandamálsins (rannsóknarspurningar) 

Hvert er umfang Dyslexíu meðal íbúa Vestmannaeyja? 

Hvernig er hægt að skapa tæknilega aðstöðu fyrir þennan hóp, svo hann eigi 

auðveldara með að stunda nám, afla sér þekkingar og upplýsinga á ritmáli? 

2.2.3 Rannsóknaraðferð 

Farið verður í það að rannsaka umfang Dyslexíu í Vestmannaeyjum, með því að leggja 

spurningalista  fyrir einstaklinga á aldrinum 10 til 80 ára.  Úrtakið verður 100 

fjölskyldur í Vestmannaeyjum.  Spurningalisti verður hannaður í samvinnu við 

talmeinafræðinga og greiningaraðila á þessu sviði.  Kannað verður hvort viðkomandi 

hafi verið greindur með Dyslexíu eða hvort viðkomandi hafi einkenni sem benda til 

sterkra líkinda á Dyslexíu.  Könnuð verður félagsleg staða viðkomandi einstaklings til 

að komast að því hvort Dyslexía hafi hamlað því að stunda frekara nám eða afla sér 

þekkingar.   

Kannaðir verða tæknilegir möguleikar og kostnaður við þær lausnir.  

2.2.4 Tilgáta 

Aðstandendur þessa verkefnis leggja fram þá tilgátu að hlutfall einstaklinga með 

Dyslexíu sé hærra á landsbyggðinni, vegna skorts á tæknilegri og aðferðafræðilegri 

aðstoð sem örvar þessa einstaklinga til að afla sér þekkingar og menntunar. 

 

2.3 Tilgangurinn með verkefninu  
Tilgangurinn með verkefninu er að kanna grundvöll fyrir framleiðslu og þjónustu á 

tæknilegum lausnum fyrir fólk með dyslexíu, blinda og sjónskerta. 

 

2.4 Markmiðið með verkefninu 
Markmið verkefnisins er að kanna fjölda fólks og barna í Vestmannaeyjum, sem hafa 

greininguna/einkenni Dyslexíu, samfélagslega stöðu þeirra og tæknilegar lausnir til að 

auðvelda fólki með dyslexíu að afla sér upplýsinga, fróðleiks og menntunnar. 

 

2.5 Gildi og ávinningur verkefnisins 
Ávinningurinn af þessu verkefni er að komast að umfangi Dyslexíu á landsbyggðinni, 

félagslegri stöðu þeirra sem eru með Dyslexíu og finna leiðir til að bæta stöðu þessara 

einstaklinga og virkja þá til náms og atvinnusköpunar. 

Ef umfang Dyslexíu reynist verulegt og útreikningar munu sýna að grundvöllur sé fyrir 

tæknilegum úrlausnum, þá opnast möguleikar á að hefja framleiðslu og þjónustu á 

tæknibúnaði í Vestmannaeyjum.  Þetta mun veita nokkur störf í hátækniiðnaði og mun auka 

fjölbreytnina í atvinnumöguleikum í Vestmannaeyjum, sem á mjög undir högg að sækja. 

 

2.6 Aðgerðaráætlum - Verkáætlun 
Verkefnið hlaut forverkefnastyrk frá Rannís í maí 2005 og var gert ráð fyrir að hefja vinnu við 

undirbúning og gerð könnunar í júní 2005, en þar sem greiðslur frá Rannís drógust fram í 

ágúst var ekki hægt að hefja verkefnið fyrr en þá.  Þetta verkefni er fyrst og fremst hugsað 

sem undirbúningur að stærra verkefni og fljótlega verður farið í það að útbúa umsókn til 

Rannís í stærra verkefni.  Hliðra varð því til aðgerðar- og verkáætlun þar til í ágúst, en að öðru 

leiti stóðst áætlunin. (Sjá fylgiskjal 1) 

2.6.1 Nýnæmi og atvinnusköpun verkefnisins 

Verkefnið mun skapa grundvöllinn að því að framleiða og þjónusta tæknibúnað í 

Vestmannaeyjum fyrir fólk með dyslexíu, blinda og sjónskerta.  Grunntæknin er til en þörf er 

á aðlögun að íslensku málfari og þjónustu við hann.  Hér er um að ræða tölvubúnað sem les 

texta úr ritmáli, bæði úr bókum og rafrænu efni.  Um er að ræða búnað sem væri hægt að setja 

upp á bókasöfnum, skólum, elliheimilum, sjúkrahúsum, einkaheimilum og víða.  Hér er 

einnig um nýja sýn að ræða, varðandi virkjun fólks á landsbyggðinni með Dyslexíu, með því 

að útvega því nýja tækni til að örva þekkingu og menntun í stað þess að leggja því í hendur 

sömu námskeið og lesefni sem allir aðrir nota. 

 

Að verkefninu standa Ambia ehf, Tölvun ehf. og Guðný Anna Annasdóttir leikskólakennari 

og Social og sundhedsassistant.  Eftirfarandi verkaskipting er milli þessara aðila: 

 

AMBIA ehf. mun halda utan um verkefnið, stýra því, halda utan um verklega og fjárhagslega 

þætti.  Einnig að sjá um skýrslugerð og gerð viðskipta- og markaðsáætlana. 

 

Tölvun ehf. mun sjá um könnun á tæknilegum hluta verkefnisins og kostnaðar og arðsemis 

greiningu.  Einnig munu þeir sjá um að meta tæknilegar útfærslur og þjónustumöguleika. 

 

Guðný Anna Annasdóttir mun sjá um gerð könnunar, úrvinnslu hennar og gerð skýrslu um 

framkvæmd og niðurstöður könnunarinnar. 

 

2.6.2 Áætlanir um markaðssetningu  

Eitt af hlutverkum þessa verkefnis er að gera áætlanir um markaðsetningu, markaðshlutdeild 

og innkomu inn á markað. 

 

2.6.3 Kostnaðaráætlun  

Við gerð viðskiptaáætlunar verður stuðst við þau gögn og niðurstöður sem koma út úr þeim 

könnunum sem verða gerðar þ.e.a.s. umfang þeirra sem eru með dyslexíu eða fjöldi þeirra 

einstaklinga sem þurfa einhverja aðstoð eða þjónustu vegna þessa og upplýsingar úr 

tæknilegri könnun varðandi þýðingu og annan kostnað vegna þess tæknilega búnaðs sem þarf 

til að hægt sé að veita áðurnefnda þjónustu. 

 

2.6.4 Eftirfylgni 

Að loknu verkefninu verða upplýsingar gerðar aðgengilegar fyrir alla með því að birta 

niðurstöður á veraldarvefnum.  Ef niðurstöður reynast jákvæðar og áhugaverðar fyrir því að 

hefja framleiðslu og þjónustu á tæknilegum búnaði til að auðvelda fólki með dyslexíu, 

sjónskertum og blindum aðgang að lesmáli og auðvelda þeim að nema þann texta sem þar er.  

Tölvun ehf. mun þá taka að sér það verkefni að koma þessum tæknilega búnaði á markað fyrir 

skóla, bókasöfn og einstaklinga og sjá um að þjónusta hann.   

Guðný Anna Annasdóttir mun sjá um árangursmælingar þar sem tekið verður úrtak af þeim 

sem koma til með að nota þjónustuna og árangur mældur á framförum þeirra einstaklinga sem 

hafa notað þessa þjónustu í ákveðinn tíma. Niðurstöður af þeirra mælinga verða einnig birtar 

opinberlega.   

3. Dyslexía og félagsleg einkenni 
Í þessum kafla verður stiklað á stóru um fræðilegar skilgreiningu á dyslexíu og þeirri 

félagslegu aðstöðu sem einstaklingar með dyslexíu búa almennt við í dag.   

 

3.1 Hvað er dyslexía? 
Dyslexía er sjónræn skyntruflun sem hamlar einstaklingum að lesa texta.  Eiginleikinn að 

meðtaka upplýsingar og koma frá sér upplýsingum er á einhvern hátt truflaður.  Dyslexía er 

samheiti yfir ýmis vandamál sem kennd eru við skyntruflun og má þar nefna lesvanda, 

lesblindu, lestrarörðugleika, sértækan námsvanda, mislestur og orðblindu.1  Reyndar er 

lesblinda (dyslexía) notað yfir ýmsa námsörðugleika sem í raun eiga sömu rót þ.e. lesblinda 

(dyslexía), reikniblinda (dyscalculia), ofvirkni (hyperactivity), athyglisbrestur (attention defict 

disorder, ADD) og ákveðin hreyfi- og jafnvægisvandamál (dyspraxia).  Þessi atriði eru 

tilkomin vegna þess að viðkomandi hugsar í myndum og eiga sömu orsök. 

 

Það er nokkuð algeng skoðun að fólk hugsi annaðhvort í myndum eða orðum og margir noti 

bland beggja.  Þessi myndræna hugsun er þeim mun fullkomnari, því meira sem hún er notuð.  

Þeir sem eru bestir í þessari hugsun geta upplifað hugsun sína nánast jafn sannfærandi og 

hlutveruleikann, í þrívídd, með hljóðum, lykt, snertiskyni og jafnvel bragði.  Eftir því sem 

viðkomandi notar myndræna hugsun meira, þeim mun minna notar hann orðræna hugsun 

þ.e.a.s. ef orð eru lítið notuð í innra hugsanaferli verður orðaforði og leikni í að nota orð lakari 

en hjá þeim sem hugsa aðallega í orðum.2 

 

Einkenni dyslexíu geta birst á marga vegu m.a. í skrift og lestri.  Einbeiting verður oft léleg og 

tilhneiging verður til að snúa bókstöfum og tölustöfum öfugt eða ruglast á röð þeirra t.d. b – d, 

6 – 9, 48 – 84, nál – lán.  Nemendur hafa hæfileika til að svara spurningum munnlega en eiga 

erfitt með að svara sömu spurningum skriflega.  Þeir stafa sama orðið á marga mismunandi 

vegu og kannast ekki við stafsetningu orðsins.  Þeir eiga einnig erfitt með að skrifa upp texta 

eftir upplestri, taka niður glósur, skilja tíðbeygingar og vinna með talnarunur s.s. símanúmer.  

Einkenni dyslexíu geta komið fram í ofvirkni, minni svefn, auðtruflaðri einbeitingu, 

óskipulagi og erfiðleikum með samhæfingu hreyfinga.  

 
                                                
1 Morgunblaðið. 27. apríl, 1999. “Innsýn í lesblindu opnar augun...” 
2 Morgunblaðið. 21. febrúar, 2003.  “Myndræn hugsun í þrívídd”. 

Dyslexía birtist á margvíslegan hátt og er einstaklingsbundin.  Prentaður texti afmyndast t.d.  

á ýmsa vegu í augum nemenda.  Lóðrétt stafatilfærsla getur umbreyst á eftirfarandi hátt: “Og 

loks tókst henni að stýra árabátnum ásamt Lynn” verður “Oggoks aóksl enni að stýra 

raþeganum ásumt ynn”.  Bókstafir og heil orð birtast í línunni fyrir ofan eða neðan. 

Lágréttar stafatilfærslur geta umbreyst á eftirfarandi hátt:  “Áskorunin var því öllu meiri vegna 

þessa ófyrirsjáanlega slyss í borgarastyrjöldinni” verður “Ein öll því u askorun því in.  Þess 

vevegna sjáana slyss ófyrir meiru borg írara styrjildinni”.  Orð eða orðhlutar birtast á röngum 

stað og stafirnir raðast í andhverfa röð innan sömu línu.  Dyslexía getur birst á fleiri vegu s.s. 

að fyrstu bókstafirnir verða skýrir, því næst dofna þeir og geta orðið algjörlega ósýnilegir3  

Dyslexía verður ekki vandamál fyrr en einstaklingar eru komnir í skóla, vegna þess að 

myndræna hugsunin verður ekki til trafala fyrr en reynt er að nota hana til að ráða úr tvívíðum 

táknum, sem eingöngu eru rétt frá einu sjónarhorni.4 

 

3.2 Hlutfall einstaklinga með dyslexíu 
Hlutfall einstaklinga með dyslexíu ræðst af nokkrum þáttum eftir því hvaða skilgreining er 

notuð og hvert mælitækið er.5  Þetta hlutfall getur verið frá 1 – 20% eftir því hvaða skilmerki 

er notuð.  Miðað við erlendar rannsóknir eru tölur mismunandi um algengi dyslexíu.  Engin 

rannsókn virðist hafa verið gerð á umfangi dyslexíu á Íslandi.  Einstaka rannsóknir hafa verið 

gerðar innan skólakerfisins og má þar nefna athugun á vegum Lestrarmiðstöðvar KHÍ sem 

benti til þess að 14 – 15% barna í 9. bekk grunnskóla væru í áhættuhópi að því er varðar 

dyslexíu.  Einnig má nefna könnun Rósu Eggertsdóttur hjá skólaþróunarsviði kennaradeildar 

Háskólans á Akureyri og Þóru Björk Jónsdóttur hjá skólaskrifstofu Skagfirðinga sem 

framkvæmd var meðal framhaldsskóla og háskóla á Íslandi.  Í könnun þeirra kom fram að allt 

að 20% einstaklinga væru í áhættuhóp og um 10% ættu við verulega lestrarörðugleika að 

stríða.  Enginn rannsókn hefur verið gerð á Íslandi um umfang dyslexíu meðal almennings á 

aldrinum 10 til 80 ára, eins og ætlunin er með þessari könnun.6 

 

 

 

                                                
3 Morgunblaðið. 27. apríl, 1999. “Innsýn í lesblindu opnar augun...” 
4 Morgunblaðið. 21. febrúar, 2003.  “Myndræn hugsun í þrívídd”. 
5 Rósa Eggertsdóttir og Þóra Björk Jónsdóttir.  2001.  “Aðstoð við nemendur með leshömlun” 
6 Grétar L. Marinósson, Fjölnir Ásbjörnsson o.fl.  1997.  “Sértæk lesröskun” 

3.3 Félagsleg staða einstaklinga með dyslexíu 
Nemendur með dyslexíu geta orðið fyrir ýmiskonar hindrunum í náminu.  Þeir hafa ekki 

skjótan aðgang að upplýsingum t.d. geta þeir átt í erfiðleikum að nota orðabækur og hafa 

tilhneigingu að forðast atburði sem krefjast bóklegrar þekkingar.  Þessu fylgir vanlíðan og 

skortur á sjálfstrausti.  Þessum nemendum finnst þeir vera vitlausari en aðrir, þrátt fyrir betri 

greind.  Ekkert samband er á milli greindar og dyslexíu.  Líðan nemenda verður oft alger 

vonbrigði vegna skilningsleysis, vangetu, reiði, vonbrigða, varnarstöðu, einmannaleika, 

spennu og flótti frá bóknámi.  Það sem bætir svo gráu ofan á svart, er þegar þessir nemendur 

eru látnir fá námsefni sem hæfir nokkurra ára yngri börnum.  Það er ekkert eins niðurlægjandi 

fyrir þau og þarf námsefni að vera áhugavert t.d. með tilliti til aldurs.7   

 

Nemendur með dyslexíu nota oft mikla orku til að komast í gegnum hvern dag í skólanum.  

Það sem veldur þessum nemendum erfiðleikum er m.a. eftirfarandi atriði, en sjaldnast eiga öll 

atriðin við sama einstaklinginn: 

 Erfitt getur reynst að skipuleggja vinnu sína og daglegt líf.  Hafa lélegt tímaskyn, rugla 
dagsetningum og mæta á röngum tíma. 

 Þeir eiga erfitt með að orða hugsun sína, rugla oft saman hljóðum í orðum og eiga til 
að snúa við málsháttum og orðtökum. 

 Þeir eiga erfitt með að lesa texta vegna sjónrænnar truflunar þegar stafir virðast vera á 
hreyfingu. 

 Eiga í erfiðleikum með að skilja texta þrátt fyrir góðan leshraða. 

 Eiga erfitt með að greina á milli bókstafa í stafsetningu eða talna og tákna í 
stærðfræði. 

 Raðminni þeirra birtist í erfiðleikum við að muna skilaboð og vinna eftir ákveðnu ferli 
eins og í stærðfræði, raða niður stöfum og tölum, nota orðabækur, alfræðiorðabækur 
og símaskrár. 

 Þeir eiga erfitt með að halda athygli. 

 Þeir hafa takmarkað sjálfstraust. 

 Þeir eru lengi að öðlast færni í nýjum greinum þannig að tæknin verði þeim ósjálfráð, 
t.d. í lestri, skrift og að aka bíl. 

 Þeir eru lengur en aðrir að vinna verkefni. 

 Þeir eru áttavilltir, villast auðveldlega, eiga erfitt með að lesa kort og rata á nýjan stað. 

 Þeir hafa lélega hreyfifærni og finnst t.d. erfitt að halda á penna. 

                                                
7 Morgunblaðið. 27. apríl, 1999. “Innsýn í lesblindu opnar augun...” 

 Þeir eiga við lestrar- og stafsetningarerfiðleika að stríða, víxla stöfum eða orðum, 
sleppa hljóðum og verða fórnarlömb streitu vegna verkefnaskila og prófa.8 

 

Stærsti áhrifavaldur í velgengni þeirra sem eru með dyslexíu er bætt líðan þeirra í skóla-, 

vinnu- eða námsumhverfi.  Því er mikilvægt að byggja upp félagslega og námslega aðstöðu.  

Það er ekki nóg að greina vandamálið heldur þarf einnig að fylgja framkvæmd úrræða.  Þegar 

nemendur hafa verið greindir með dyslexíu hefur gjarnan fylgt ráðgjöf en skólarnir sjaldnast í 

stakk búnir að fylgja henni eftir.  Nemendur sem eru með dyslexíu halda oft að þeir séu 

heimskir, því þeir hafa haft mikið fyrir hlutunum og oft lesið miklu meira en félagar þeirra, en 

fá samt ekki eins hátt í prófum, sem dregur mjög úr sjálfstraustinu.  Með því að taka strax á 

vandamálunum ætti að vera hægt að koma í veg fyrir stór vandamál á unglingsárum og þá 

ættu einstaklingar að kunna aðferðir til að læra og lifa með dyslexíu.9   

 

Einstaklingar með dyslexíu eru skapandi og hugmyndaríkir einstaklingar, sem hugsa frekar í 

heildarlausnum en þreifa sig síður áfram skref fyrir skref.  Í þeim býr mannauður sem 

mikilvægt er fyrir samfélagið að virkja.  Margir þeirra sem fundið hafa nýjar leiðir fyrir 

mannkynið hafa verið með dyslexíu enda veitir þessi eiginleiki mönnum oft nýja sýn og 

hæfileika til að sjá hlutina í nýju ljósi.  Nútíma tölvutækni nýtist einstaklingum með dyslexíu 

vel, hægt er að hafa bakgrunn í mismunandi lit, stækka letur, nýta talgervla, hjálparforrit t.d. 

leiðréttingarforrit, hugkortaforrit, vefsíður með verkefnum o.m.fl.10  Þrátt fyrir þetta hefur 

verið tregða í skólakerfinu fyrir því að nýta þessa möguleika til að virkja nemendur í 

kennslustofunni.  Má þar eflaust kenna um fjárskorti til tækjakaupa. 

 

“Eðli málsins vegna myndi enginn biðja blinda að skoða ljósmynd eða heyrnarlausa að fara á 

tónleika og spyrja síðan í smáatriðum hvað myndin sýnir og hvað hafi verið spilað á 

tónleikunum.  Þessu er oftast öfugt farið með einstaklinga með dyslexíu.  Þeir eru oft beðnir 

um að lesa og metnir síðan með skriflegum prófum.  Í nútíma samfélagi er lestur haldreipi 

einstaklinga.  Þrátt fyrir að nær hundrað ár eru síðan taugalæknar greindu þennan skyngalla 

hafa nemendur með dyslexíu átt erfitt uppdráttar í íslensku skólakerfi.  Þeir hafa oft verið 

álitnir treggáfaðir og ófélagslyndir.”11 

 
                                                
8 Morgunblaðið 11. september, 2004.  “Dyslexía í kennslustofunni” 
9 Morgunblaðið. 21. apríl, 1999.  “Það er ekkert sem heitir að tapa” 
10 Morgunblaðið 11. september, 2004.  “Dyslexía í kennslustofunni” 
11 Morgunblaðið. 27. apríl, 1999. “Innsýn í lesblindu opnar augun...” 

Í skýrslu sem þær Rósa Eggertsdóttir hjá skólaþróunarsviði kennaradeildar Háskólans á 

Akureyri og Þóra Björk Jónsdóttir hjá Skólaskrifstofu Skagfirðinga gerðu árið 2001 kemur 

fram að sú aðstoð sem veitt er hjá íslenskum háskólum sé fyrst og fremst um að ræða 

tilhliðrun við próftöku og í einstaka tilfellum er um að ræða hljóðbækur, glósuvin og ljósrit af 

glærum.  Í lögum um háskóla kemur ekkert fram sem varðar nema með hömlun eða fötlun.12 

 

                                                
12 Morgunblaðið. 29. nóvember, 2001.  “Næsta skref er markviss stefna” 

4. Núverandi aðstaða 

4.1 Aðalnámskrá og aðstaða í grunnskólum 
Í aðalnámskrá grunnskóla segir að grunnskólinn skuli leitast við að haga störfum sínum í sem 

fyllsta samræmi við eðli og þarfir nemenda og stuðla að alhliða þroska hvers og eins.  Hannes 

Hilmarsson, kennari og félagsráðgjafi hefur bent á að t.d. megi kenna stærðfræði með 

umræðum og hljóðum.13 

 

Etir að grunnskólalög voru sett árið 1974 ákváðu menntamálayfirvöld að nemendum á 

skyldunámsstigi skyldi ekki lengur raðað í bekki eftir námsárangri.  Röðunin hafði áður 

byggst á lestrarkunnáttu við upphaf skólagöngu og þau börn sem minnst kunnu lentu í slökum 

bekk eða tossabekk eins og það var kallað.  Það orð fór af þessu kerfi að erfitt væri að losna úr 

slökum bekk eftir að þangað væri komið og barnið yrði að dúsa þar allan barnaskólann. 

Hvað sem þessu leið var mörkuð sú stefna sem hefur verið við lýði í grunnskólum landsins í 

nær þrjátíu ár.  Samkvæmt eldra fyrirkomulaginu þar sem um var að ræða nokkuð samstæða 

nemendahópa, var reyndin sú að svokallaðir góðir bekkir voru fjölmennir en slakir bekkir 

fámennir.  En samkvæmt nýja fyrirkomulaginu fékk kennarinn í hendur mjög ósamstæðan en 

samt fjölmennan hóp nemenda.  Með þessum hóp átti kennarinn að kenna með jafn 

árangursríkum hætti og áður.   

Sérkennsla og sálfræðiaðstoð átti í sameiningu að vega upp á móti þeim ókostum sem fygldi 

blöndun af þessu tagi.  Í kringum 1991 gerði menntamálaráðuneytið rannsókn á árangri 

sérkennslu, þar sem fram kom að stór hluti bekkjarkennara taldi sérkennslu skila litlum 

árangri og ekki skipta sköpum fyrir svokallaða slaka nemendur.  Þrátt fyrir þetta er þessi 

kennsla ein sú dýrasta sem um getur í íslenskum grunnskólum.14   

 

“Sérkennsla fer yfirleitt þannig fram að nemandi, sem ekki getur lengur fylgt bekknum, fer úr 

kennslustund til sérkennara og reynir að taka upp þráðinn sem hann missti í bekknum sínum.  

Á meðan heldur bekkurinn áfram á fullri ferð og þrátt fyrir æ fleiri sérkennslutíma verður 

staða "seinfæra" nemandans stöðugt vonlausari. Hann er dæmdur til að tapa. Bilið milli hans 

og bekkjarins breikkar en mjókkar ekki eins og til stóð með sérkennslunni. Auk þess getur 

sérkennarinn ekki kennt honum eins mikið og vel og nauðsynlegt er, af því að 

sérkennslutímarnir eru svo fáir. "seinfæri" nemandinn fær nefnilega ekki viðbótarkennslu, 
                                                
13 Morgunblaðið. 27. apríl, 1999. “Innsýn í lesblindu opnar augun...” 
14 Helga Sigurjónsdóttir.  1995.  “Blöndun í bekki böl eða blessun” Morgunblaðið. 11. febrúar, 1995 

hann fær jafnmarga kennslutíma á viku og sá sem er fljótur að læra. Hann verður samt að taka 

sama próf og hinir eftir jafnmörg ár í skóla. Hins vegar kostar sérkennslan tvöfalt meira en 

bekkjarkennslan af því að sá "seinfæri" er í tvöfaldri kennslu. Bekkjarkennarinn fær greitt 

fyrir kennslu hans á meðan hann er í kennslu hjá sérkennaranum sem einnig fær borgað.”15 

4.1.1. Aðstoð við einstaklinga með dyslexíu 

Ekki er hægt að segja að íslenskt skólakerfi hafi tekið skipulega eða með eðlilegum hætti á 

vanda þeirra nemenda sem eru með lesblindu (dyslexíu).  Eins og áður hefur komið fram 

getur dyslexía birst í ýmsum myndum m.a. erfiðleikum í lestri og skrift, skorti á einbeitingu, 

ofvirkni og ósamhæfðum hreyfingum.  Eflaust hafa margir nemendur, kynslóð fram að 

kynslóð þurft að hætta námi vegna dyslexíu og með þann stimpil á bakinu að þeir gætu ekki 

lært og væru treggáfaðir.  Nú í lok tuttugustu aldar er þessi hætta enn fyrir hendi fyrir þá sem 

eru með dyslexíu.  Ástæðan er þekkingarskortur foreldra og kennara á þeirri skyntruflun, sem 

dyslexía er, og einnig vegna þess að úrræði skólanna til að aðstoða þessa nemendur er alltof 

fá, m.a. vegna fjárskorts. 

Skólar fá enga peninga til að starfa sérstaklega með þeim sem eru með dyslexíu og eru mörg 

dæmi um það sem of langt mál væri að rekja í þessari skýrslu.16 

 

Við flutning grunnskóla frá ríki til sveitarfélaga fluttist m.a. sérfræðiþjónusta skóla yfir til 

sveitarfélaga.  Áður hafði ríkið veitt fjármagn til reksturs lestrarmiðstöðvar KHÍ í u.þ.b. 

áratug, sem hafði séð um greiningar fyrir nemendur í grunn- og framhaldsskólum með 

dyslexíu og unnið rannsóknir á þessum sviðum.  Við þennan flutning færðist m.a. 

sérfræðiþjónusta skóla yfir til sveitarfélaga.  Þar af leiðandi urðu skyldur ríkisins í þessum 

efnum ekki þær sömu og áður.  Sveitarfélögin eiga því samkvæmt þessu að bera ábyrgð á 

greiningu á grunnskólanemendum og þar með nemendum með dyslexíu.   

Það er ljóst að verulega skortir á fjármagn sveitarfélaga til að ráðast á og leysa vandamál 

einstaklinga með dyslexíu.17 

 

 

                                                
15 Helga Sigurjónsdóttir.  1995.  “Blöndun í bekki böl eða blessun” Morgunblaðið. 11. febrúar, 1995 
16 Morgunblaðið.  29. apríl, 1999.  “Aðstoð við lesblinda” 
17 Morgunblaðið. 6. júní, 2002.  “Lestrarmiðstöð KHÍ lögð niður” 

4.2 Aðalnámskrá og aðstaða í framhaldsskólum 
Í kafla um frávik frá prófareglum í almennum hluta aðalnámskrá framhaldsskóla er getið um 

sértæka námserfiðleika.  Þar kemur fram að fyrir nemendur sem eiga við fötlun eða sértæka 

námserfiðleika að etja og þurfi sérstaka aðstoð í námi sé oft óhjákvæmilegt að gera sérstakar 

ráðstafanir varðandi próf og annað námsmat.  Þar kemur einnig fram að skólum beri að gera 

það sem unnt er til þess að koma til móts við þarfir viðkomandi nemanda. 

Í kafla um undanþágur í aðalnámsskránni er einnig getið um leshamlaða nemendur þar sem 

segir að “fatlaðir nemendur og nemendur með lesröskun (lestrar- og skriftarörðugleika) 

og/eða aðra staðfesta skynjunarörðugleika geta sótt um undanþágu til skólameistara frá 

einstökum námsáföngum enda sé fullreynt að mati skóla að nemandi geti ekki náð tökum á 

námsefninu vegna skilgreindra annmarka sem sérfræðingur á viðkomandi sviði hefur staðfest.  

Nemendur skulu þó taka áfanga í stað þeirra sem þeir fá undanþágu frá”.  Í þessari grein er 

skýrt kveðið á um rétt nemenda til frávika í prófum og til undanþágu frá einstökum 

námsgreinum. 

 

Tekið er fram í greinanámskrám framhaldsskóla hvernig hægt sé að mæta þörfum nemenda 

með lestrarerfiðleika.  Í námskrá í íslensku þar sem fjallað er um lestur er t.d. sagt að einskis 

skuli látið ófreistað til að koma til móts við nemendur sem eiga við lestrarörðugleika að stríða 

af einhverju tagi.  Þar er einnig talað um að mæta þörfum s.s. með skipulagi kennslu, 

sérstökum verkefnum, verkefnaskilum og prófatöku við hæfi.  Tekið er fram að nemendur 

þurfi að fá að haga próftöku í samræmi við sérþarfir sínar og tillögur sérfræðinga t.d. 

hjálpartæki á borð við leiðréttingarforrit og orðabækur eða að breyta þurfi prófaðstæðum, 

stækka letur á verkefnum, lengja próftíma eða munnleg próf í stað skriflegra.18 

 

 

                                                
18 Rósa Eggertsdóttir og Þóra Björk Jónsdóttir.  2001.  “Aðstoð við nemendur með leshömlun” 

5. Tæknileg aðstaða 
Það má segja að sú tæknilega aðstaða og aðstoð sem veitt er einstaklingum með dyslexíu á 

Íslandi sé fyrst og fremst fólgin í hljóðsnældum.  Þessa þjónustu hefur Blindrabókasafn 

Íslands veitt undanfarin ár.  Ekki eru þó til hljóðsnældur fyrir allar námsgreinar í grunn- og 

framhaldsskólum og það sem til hefur verið af hljóðsnældum er af skornum skammti.  Lög 

um Blindrabókasafn Íslands kveður á að sjá blindum, sjónskertum og öðrum þeim sem ekki 

geta fært sér venjulegt prentað letur í nyt, fyrir alhliða bókasafnsþjónustu.  Lög um 

Blindrabókasafn Íslands tóku gildi í maí 1982 og við gerð laganna hafa menn eflaust ekki gert 

sér grein fyrir eðli og umfangi dyslexíu, sem seinni tíma rannsóknir hafa leitt í ljós.  

Þrátt fyrir alla þá tækni og möguleika sem Internetið og tölvutæknin býður upp á er ekki hægt 

að nálgast þessar hljóðsnældur á þessum miðli.  Eflaust vantar fjármagn í þessa þjónustu til að 

gera hana aðgengilegri fyrir þá sem eru með dyslexíu. 

 

Í Danmörku hafa menntamálayfirvöld hafið herferð til að koma upplýsingatækni inn í 

skólakerfið til að auðvelda nemendum með dyslexíu að lesa og skrifa.  Søndervangsskolen í 

Hammel hefur ásamt 49 öðrum skólum verið valin sem ENIS skóli.  ENIS stendur fyrir 

European Network of IT innovative Schools.  Danska Menntamálaráðuneytið hefur 

opinberlega viðurkennt að skólinn skuli styðja við faglega notkun upplýsingatækninnar á 

nýjan hátt.  Skólinn er einn af þeim fyrstu í Danmörku sem beitir tölvutækninni til að 

auðvelda börnum með dyslexíu að afla sér upplýsinga og þekkingar með því að nota 

tölvutæknina til að hjálpa þeim að lesa ritaðar heimildir.  Tölvubúnaðurinn er einnig notaður 

til að hjálpa nemendum að skrifa og læra stærðfræði.  Hér er um að ræða hugbúnað þar sem 

hægt er að skanna inn texta og/eða afmarka texta í tölvutækum skjölum eða heimasíðum sem 

síðan les textan fyrir nemandann.19  Þessi búnaður er til á nokkrum tungumálum en skortur er 

á fullkomnum íslenskum talgervli til að hægt sé að nota þessa tækni fyrir íslenskt mál.    

 

Í Danmörku er boðið upp á fjölda námskeiða fyrir einstaklinga með dyslexíu.  Má þar nefna 

námskeið sem heitir “IT og læse-stavevanskeligheder” sem er á vegum Taleinstitutett í Århus.  

Þar fá nemendur m.a. þjálfun í að leita í rafrænum orðabókum, rafrænum 

orðameðhöndlunarforritum, mismunandi leturgerðum og bakgrunnum, lestrarforritum o.fl.20  

Talið er að um ein milljón Dana séu með dyslexíu, það er um 18% íbúa.  Sjónvarpstöðvarnar 
                                                
19 Stiftstidende.  20. desember, 2004.  “Computeren som læsemaskine”. 
20 Taleinstituttet Århus.  2005.  “IT og læse-stavevanskeligheder foråret 2005”.  

DR1 og DR2 hafa tekið höndum saman um þáttaröð sem heitir “Læs for livet” og er ætlað að 

opna umræðuna um þetta vandamál og hvað er verið að gera fyrir fólk með dyslexíu í 

Danmörku.21  

Samkvæmt dönskum lögum frá 1996 eiga allir þeir sem telja sig eiga við erfiðleika við lestur 

og skrift vegna dyslexíu, rétt á ókeypis námskeiði til að verða betri til að lesa og skrifa.22 

 

5.1 Aðgangur að tækninni 
Margt fólk með takmarkaða lærdómsgetu á oft við langvinn heilsuvandamál að stríða s.s. 

flogaveiki, líkamlega og skynjunarlega erfiðleika, sem gerir þeim erfitt fyrir að vinna við 

tölvur.  Aðgengi að réttum tæknibúnaði getur gert muninn á því hversu vel þessir 

einstaklingar geta siglt í gegnum skjáinn eða skrifað bréf. 

Fyrir suma nemendur er lyklaborðið og músin óyfirstíganleg hindrun og það hjálpar oft að 

finna aðrar samskiptaleiðir til að eiga samskipti við tölvu og skima yfir skjáinn.  Snertiskjár 

býður t.d. upp á auðvelda samskiptaleið við tölvur.  Forritanlegt lyklaborð með upphleyptum 

táknum auðvelda nemendum með líkamlega, sjónræna eða skilvitlega vanhæfni að rita texta, 

númer, skima yfir skjáinn og framkvæma valmyndaaðgerðir.  Mismunandi yfirborð eða 

einfaldar aðgerðir til að auðvelda notandanum að fá t.d. aðgang að Internetinu og 

heimasíðum.  Rúllu kúla í stað músar getur auðveldað fólki með stirða handleggi.  Þetta er 

jafnvel hægt að nota með hendinni, olboga eða jafnvel fótum.  Notendur þurfa aðgengilega 

framsetningu ef þeir eiga að geta notað tölvu eða önnur raftæki.  Tákn, rafræn rödd eða 

sýnileg tímatafla getur gert allan muninn fyrir þá sem ekki eiga auðvelt með að lesa eða sjá 

stafi eða orð á þessum tækjum.23   

 

 5.2 Að gera skrift auðveldari með tækni 
Fyrir suma sem eru með lélega stafsetningu eða málfræðigetu getur ritvinnsla gert texta þeirra 

jafn læsilegan eins og hjá öðrum.  Erfiðleikar við að muna aðgerðir eða færni sem var 

framkvæmd fyrir ári síðan eða jafnvel fyrir nokkrum mánuðum, má vinna bug á með 

stafrænum myndum sem á ódýran og fljótan máta er hægt að mynda einstök atvik eða 

handbrögð.  Vídeó eða vefmyndavélar, frekar en skrifaðar skýrslur er hægt að nota til að taka 

upp atburði reynslusögur, fundi o.fl.  Ekki allir geta aflað sér upplýsinga með því að lesa 

                                                
21 http://www.dr.dk/laesforlivet/tv/index.asp  28. nóvember, 2005.   
22 http://www.dr.dk/laesforlivet/fakta/hvorkanmanfaahjaelp.asp  28. nóvember, 2005 
23 Becta.  2005.  “Coming of age” 

staðlaðan prentaðan texta.  Sumt fólk þarf viðbótarhjálp.  Tákn eða myndir á tölvuskjám geta 

hjálpað einstaklingi sem er með dyslexíu að rita sögur eða texta, með því að velja ákveðin 

tákn eða myndir.  Eins og þýðing á kínverskum táknum yfir á rómanskt letur.  Með slíkum 

hugbúnaði gætu notendur búið til sitt eigið táknræna letur fyrir orð eða orðasambönd, sem 

þeir ættu auðveldara með að muna eða lesa.   

 

Mörg forrit nota blöndu af táknum, myndum og orðum.  Mjög vinsælt forrit er “Writing with 

Symbols”, texta og tákna forrit frá Widgit Software.  Eins og flest önnur forrit sem hér verða 

nefnd, eru þau ekki til fyrir íslenskar aðstæður eða málfar.  Möguleikarnir við að nota slíka 

tækni eru þeir að nemandinn hefur samstæðu af táknum og mikið af sniðum þar sem 

nemandinn getur búið til sitt eigið ritverk og tilbúið efni.  Þeir sem eiga erfitt með að lesa 

annaðhvort texta eða tákn eiga möguleika á því að fá upplýsingarnar með hljóðrænum texta 

sem annaðhvort er lesinn af persónu eða með rafrænni rödd. 

 

Á síðastliðnum árum hefur fólk í auknum mæli notað nútíma samskiptatækni.  Inter_Comm er 

viðbótartæki við forritið “Writing with Symbols”, sem gerir notendum möguleika að nota 

tölvupóst með þeirra eigin grafíska ritmáli.  Sumar vefsíður eru of flóknar fyrir notendur með 

lestrarörðugleika eða þá sem eiga erfitt með textameðhöndlun.  Webwide er þjónusta sem 

tekur hvaða vefsíðu sem er og breytir viðmótinu í einn dálk sem hægt er að skoða í táknum 

eða sem einfaldan texta í flestum leturgerðum og litum.  Það er mikilvægt að muna að 

einstaklingar með verulega lærdómserfiðleika eru ekki einsleitur hópur og getusviðið er mjög 

breitt.  Hver persóna verður að vera meðhöndluð sem einstaklingur með sín sérstöku 

einkenni.24 

 

5.3 Dyslexía og UST 

5.3.1 Upplýsinga og samskiptatækni fyrir nemendur með 

dyslexíu 

Upplýsinga og samskiptatækni (UST) getur örvað nemendur með sértaka lærdómserfiðleika.  

UST getur hjálpað þeim að öðlast sérstaka færni í lestri, stafsetningu, skrift og stærðfræði, 

jafn vel og námsskráin gefur almennt til kynna.  UST býður upp á heilan helling af verkfærum 

sem spanna allt frá einföldu ritvinnslukerfi til radd greiningar, geisladrifs og Internets.  Mikið 
                                                
24 Becta.  2005.  “Coming of age” 

magn hugbúnaðar og vélbúnaðar er til, sem hjálpar nemendum að skipuleggja hugsanir sínar, 

þróa minnisleikni, auka skapandi ritun og framreiða vinnu sem endurspeglar getu þeirra.  En 

eins og með alla skipulagningu verður að vanda val á hugbúnaði.  Í meira en 30 ár hefur verið 

vitað að ef nemendur með dyslexíu eiga að ná árangri, verða þeir að hafa fjölskynjunar 

verklag þar sem þeir leita, hlusta og þreifa.  Hvað getur verið betur til þess fallið en 

tölvutæknin.25 

5.3.2 Hvaða skipulagning og tegundir af UST geta hjálpað? 

Það er fjöldinn allur af tækni sem er sérstaklega nytsamleg þegar unnið er með nemendum 

með dyslexíu:26 

 Greiningarhugbúnaður 
 Aðgengileg prentmeðhöndlun  
 Snertiritun 
 Sérstakir verkhæfileikar s.s. stafsetningarmynstur 
 Skipulagningartól 
 Ritvinnsla  
 Leiðréttingarforrit fyrir stafsetningu, orðasafn og samheitaorðasafn 
 Mál sköpun og myndun 
 Stærðfræðistuðningur 

5.3.2.1 Greiningarhugbúnaður 
Margt fólk veltir fyrir sér hvort það sé með dyslexíu.  Það eru til nokkrar greiningaleiðir til að 

fá úr því skorið hvort viðkomandi sé með dyslexíu.  Í Bretlandi hefur verið þróaður 

hugbúnaður sem getur greint dyslexíu hjá börnum þegar þau byrja í skóla.  Fyrir eldri börn og 

fullorðna er til forritið “Mastering Memory” frá CALSC byggt á vinnu Buzan og Feuerstein 

sem kennir einstaklingum röð skipulagðra aðgerða til að bæta heyrnar- og sjónminni.  

Sambærilegt er forritið “Wordswork frá Lansyst ltd. sem býður upp á gagnvirka notkun til að 

rannsaka færni nemenda og nær yfir ritgerðasmíð, endurritun, handskrift og tímastjórnun.27 

5.3.2.2 Aðgengileg prentmeðhöndlun 
Rannsóknir hafa sýnt að svart letur á hvítum pappír veldur erfiðleikum á einbeitingu í langan 

tíma og sumir nemendur segja að orðin dansi á blaðsíðunni.  Í mörgum forritum geta 

nemendur gert tilraunir með bakgrunninn og litinn á textanum eða breytt leturgerð og 

leturstærð til að mæta þörfum sínum.28 

                                                
25 Becta.  2003.  “Dyslexia and ICT” 
26 Becta.  2003.  “Dyslexia and ICT” 
27 Becta.  2003.  “Dyslexia and ICT” 
28 Becta.  2003.  “Dyslexia and ICT” 

5.3.2.3 Snertiritun 
Fyrir þá sem ekki eiga auðvelt með fingrasetningu á lyklaborði eða eiga erfitt með að muna 

uppröðun stafa á lyklaborði, þá er möguleiki að nota snertiskjá eða upphleypta stafi eða tákn á 

lyklaborði.  Með slíkum búnaði geta nemendur haft möguleika á að skoða og velja tákn.  Þeir 

geta byggt upp orð frekar en að hafa áhyggjur af einstökum stöfum eða stafsetningu orðs.  Á 

þennan hátt geta þeir þróað og æft færni meðan þeir setja saman orð.29 

5.3.2.4 Sérstakir verkhæfileikar s.s. stafsetningarmynstur 
“Type to Learn” er forrit frá TAG Learning Ltd. sem kennir nemendum að rita texta og styrkir 

samtímis hæfni viðkomandi í stafsetningu, málfræði, ritsmíði og greinarmerkjum.   

Forritið “Read and Spell” frá Philip Alexandre er tölvuforrit byggt á Hornsby “Alpha to 

Omega” forminu sem valdið hefur byltingu fyrir marga nemendur með dyslexíu.  Fyrst læra 

nemendur alla sérhljóðana svo nemendur rita alvöru orð frá byrjun.  Skjáinn er hægt að aðlaga 

að þörfum hvers og eins.  Það eru engin neikvæð svör og ekkert vitlaust sem birtist á skjánum.  

Snertiritun, lestur og stafsetning hefur 600 stuttar einingar og sumir nemendur geta stjórnað 

tíu einingum í einu.30 

5.3.2.5 Skipulagningartól 
Skipulag er hægt að framkvæma með “Outline í Word” frá Microsoft, með því að nota sértakt 

skipulagningartól eins og “Inspiration” frá Tag Learning eða Lansyst Ltd.  Einnig er hægt að 

nota “Draft Builder” frá Don Johnston Special Needs Ltd., sem er sérstakt skipulagningartól.  

Með því að byrja í “Outline” og rita hausa.  Síðan er hægt að víkka þetta með því að nota 

“Notes” svæði, sem einnig er hægt að nota af kennara til að búa til ritdálka eða ramma.  Síðan 

er hægt að færa ritgerðina yfir í “Draft” og færa sem textaskrá til að styrkja stafsetningu, 

orðaforða eða setningabyggingu.  Þessi skipulagningartól eru frábær leið til að yfirvinna 

“blank page syndrom”.31 

5.3.2.6 Ritvinnsla 
Þegar nemendur nota ritvinnslu, freistast þeir til að rita meira vegna þess að það er minni 

áreynsla.  Þeir geta breytt hluta úr texta aftur og aftur án þess að endurrita þá hluta sem eru 

réttir.  Ritvinnslan lágmarkar stafsetninga- og ritunarvillur, auðvelda nemendum að einbeita 

sér að hugmyndum og hvernig þeir vilja tjá sig.  Þetta hvetur þá til að vera djarfari í notkun 

                                                
29 Becta.  2003.  “Dyslexia and ICT” 
30 Becta.  2003.  “Dyslexia and ICT” 
31 Becta.  2003.  “Dyslexia and ICT” 

tungumálsins og setningafræðinnar.  Ef nemandi hefur mjög takmarkaðan 

stafsetningarorðaforða, má reyna forrit sem hafa stafsetningarorðabók.  Nemendur geta kallað 

upp orð og síðan valið þau sem þeir vilja.32 

5.3.2.7 Leiðréttingarforrit fyrir stafsetningu, orðasafn og 
samheitaorðasafn 
Það eru til mismunandi skoðanir um það hvaða aðferð sé best við stafsetningu.  Nemendur 

geta notað samheitaorðabók til að athuga orð, samheiti sem geta komið í staðinn og séð 

hvernig meining og tónlag orðsins eða setningarinnar breytist.  Þetta hvetur þá til að nota 

stafsetningarorðabók.  Nemendur læra að stafa með því að forritið merkir orðið og þeir sjá 

tillögur um leiðréttingu.  Þetta gerir þá meðvitaða um villurnar og hjálpar þeim að setja fókus 

á þau orð sem þeir rita vitlaust.  Það hefur meiri þýðingu að sjá strax villurnar, í staðinn fyrir 

að sjá nokkrum dögum seinna vitlaus orð sem undirstrikuð eru með rauðum penna.33 

5.3.2.8 Mál sköpun og myndun 
Nemendur geta haft aðgang að upplýsingum með því að hlusta á stafræna eða rafræna rödd, í 

staðinn fyrir að strita við að ná einhverri skynsemi út úr prentuðum texta.  Þeir geta sett 

saman, skipulagt, breytt og ritstýrt án þeirra vandamála sem fylgir handrituðum texta.  Ritunin 

verður nákvæmari, hreinni og laus við allar yfirstrikanir og kám sem fylgja leiðréttingum á 

handskrifuðum texta.  Fyrir nemendur með dyslexíu þá eru í þróun raddgreiningarforrit sem 

geta ritað texta eftir því sem nemandi mælir þau af munni.34 

5.3.2.9 Stærðfræðistuðningur 
Stærðfræðileg vinna veldur nemendum með dyslexíu oft verulegum vandamálum.  Sjá og 

gera eru þær aðferðir sem stærðfræðikennarar ættu að einbeita sér að varðandi nemendur með 

dyslexíu.  Nemendum finnst orðaútskýringar ruglingslegar þar sem þeir geta átt á sama tíma í 

erfiðleikum með minni og samhengi.  UST getur aðstoðað innan þessa sviðs með forritum 

eins og “Numbershark” frá White Space Ltd., sem hefur 30 leiki hannaða fyrir nemendur sem 

eru með lélegt skammtímaminni, athyglisbrest og samhengisfærni.35 

 

                                                
32 Becta.  2003.  “Dyslexia and ICT” 
33 Becta.  2003.  “Dyslexia and ICT” 
34 Becta.  2003.  “Dyslexia and ICT” 
35 Becta.  2003.  “Dyslexia and ICT” 

5.4 Íslenskur talgervill 
Verið er að þróa nýjan, íslenskan talgervil.  Fyrirtækið Hex sér um að þróa talgervilinn, sem 

byggir á raddtækni.  Samkvæmt upplýsingum frá Öryrkjabandalags Íslands er gert ráð fyrir að 

nýi talgervillinn líti dagsins ljós í byrjun árs 2006.  Talgervillinn er sjálfstætt framhald Hjal 

verkefninu og er samstarfsverkefni Hex, Símans, Trackwell-Grunns, Háskóla Íslands og 

menntamálaráðuneytisins. Hann er ætlaður öllum þeim sem áhuga hafa á talgervlum og 

verður öllum aðgengilegur. Áhersla er lögð á náttúrulegan hljóm og er því gert ráð fyrir að 

hann henti vel í alls kyns þjónustuveitum, auk þess sem verkefni sem tengjast aðstoð við 

lesblinda verða byggð á honum. 

Talgervillinn er unninn í Scansoft RealSpeak 4, sem virkar í alls kyns tólum og tækjum, frá 

farsímum upp í símtölvur. Talgervillinn verður seldur af Scansoft á sama verði og talgervlar 

fyrir önnur tungumál, þ.e. ekki verður lagður sérstakur íslenskuskattur á verkefnið.  Því má 

gera ráð fyrir að talgervillinn verði hluti staðalbúnaðar sem er í skjá-lesurum sem blindir, 

sjónskertir og lesblindir nýta sér. Tækni sú, sem liggur að baki talgervlinum, gerir kleift að 

bæta við röddum, ef þess þarf.36 

 

                                                
36 Morgunblaðið.  14. október 2005.  “Nýr talgervill í burðarliðnum”. 



 

 
p. 24/42 Selvogsgötu 16, 220 Hafnarfjörður, Iceland 

Tel: +(354) 4960111,  
E-mail: ambia@ambia.info, webside: http://www.ambia.info  

Innovation, Marketing and Development Centre 

6. Reynslusögur 
Í þessum kafla koma fram þrjár reynslusögur nemenda með dyslexíu.  Nöfnum hefur verið 

breytt en að öðru leiti stuðst við frásagnir. 

 

6.1 Reynslusaga A 
A er fæddur árið 1982 en var ekki greindur með dyslexíu fyrr en árið 1995.  Skyntruflun hans 

veldur hömlun við lestur, skrift og stærðfræði (tölur).  Hann er einnig ljósfælinn og sér liti við 

texta þegar hann les.  Niðurstöður greindarprófunar benda til góðrar meðalgreindar.  Sjálfsálit 

hans byrjaði að minnka þegar hann hóf skólagönguna.  "Þegar ég var níu ára vildi ég ekki fara 

oftar í skólann," segir hann, "ég finn ennþá fyrir kvíða við að fara í skólann.  Ef maður skilur 

ekki eitthvað sem á að vera mjög einfalt og allir aðrir grípa strax líður mér illa."   

 

Hann segir að fáir viti hvað dyslexía er, enda sé þetta ósýnilegur galli.  Móðir hans, segir að 

dyslexía sé ættgeng í hans tilfelli.  "Ég verð fljótt þreyttur á að lesa," segir hann og nefnir að 

hvítur pappír sé honum sérlega illur viðureignar og oft gangi honum betur að leggja glært 

litaspjald yfir blaðsíðurnar.   

 

A segir að hljóðsnældur hafi hjálpað honum mikið og að Blindrabókasafnið hafi staðið sig vel 

í að útvega efni.  Skólar eiga hins vegar yfirleitt ekkert til í fórum sínum til hjálpar.  

"Skólagangan hefur reynst honum erfið," segir móðir hans og að þau hafi oft rekið sig á 

skilningsleysi. Hún telur því brýnt að kynna eðli þessarar skyntruflunar í skólum og að allir  

öðlist innsýn í vandann. 

 

A leggur núna stund á nám við Kvennaskólann í Reykjavík en gekk fremur illa í prófunum á 

haustönn nema í stærðfræði.  Skólar fá ekki fé til að styðja við bakið á nemendum með 

lestrarörðugleika og verða þeir að kaupa sér þjónustu utan þeirra.  Stærðfræðikennari hans 

kenndi honum vikulega stærðfræði með því að ræða um hana. "Ég fann fljótt að A er mjög 

klár og ég er viss um að hann fengi háar einkunnir ef hann fengi viðeigandi hjálp," segir 

stærðfræðikennarinn. 

 

A var í Tjarnarskóla tvö síðustu árin í grunnskóla og fékk í samræmdu prófunum að hafa 

próftúlk með sér og reyndist það mjög vel.  "Það sýnir ef til vill hversu vanmáttugt 

skólakerfið er, að ráðleggja nemendum í skólaskyldu að fara í einkaskóla vegna erfiðleika 

sinna og sem kostar heimilið 170 þúsund aukalega á ári," segir móðir hans.  Henni finnst 

einnig fyrir neðan allar hellur að ef skólakerfið hefur engin úrræði fyrir nemendur með 

dyslexíu þurfi heimilin að greiða alla aukakennslu sjálf.  Hún nefnir að það væri mikil hjálp ef 

skólar gætu t.d. útvegað þeim fartölvu. "Ég er fljótur að vélrita," segir A og að hann gæti 

þannig auðveldlega tekið niður glósur. 

 

Nemendur með dyslexíu hrökklast oft úr bóknámsskólum og leita í verklegar greinar.  

Stærðfræðikennarinn vann árið 1998 í Menntaskólanum í Reykjavík að úrræðum fyrir 

nemendur með dyslexíu og í ljós kom að 6-8% af þrjú hundruð nýnemum þar eiga við hana að 

stríða.  Stærðfræðikennarinn segir að almennt hafi bóknámsskólar ekki staðið sig vel gagnvart 

þessum nemendahópi.  Í Iðnskólanum hefur hins vegar verið komið betur til móts við þá, t.d. 

með námsefninu "Lestu betur".  Iðnskólinn er þó ekki leið fyrir alla þessa nemendur. 

 

Móðirin segir að A hafi farið í hópgreiningu í Lestrarmiðstöðina, en það er greining sem 

foreldrar greiða fyrir.  Hún hafi einnig keypt nákvæma greiningu hjá taugasálfræðingi, sem 

hafi einnig farið á fund skólastjóra og kennara til að gera þeim ljósa grein fyrir vandanum.  

Engar umönnunarbætur hafi hins vegar fengist fyrir börn með dyslexíu.  A segir að 

tónlistarnám sitt hafi veitt sér mikinn styrk.  Hann hafi lært með Suzukiaðferðinni, sem felst í 

því að læra eftir heyrn en ekki nótum.  Hann hafi einnig fengið það staðfest í einkatímum hjá 

stærðfræðikennaranum að hljóðrænt nám henti honum mjög vel.   

 

Stærðfræðikennarinn segir að skóla vanti sárlega fleiri ráðgjafa og í þeim sé til dæmis enginn 

starfandi sálfræðingur.  Þessir nemendur þurfi ekki endilega mikla aðstoð, heldur aðeins 

markvissa og stöðuga en ekki tilfallandi.  Hann spyr: "Hvað eiga prófin í skólunum að kanna? 

“Þekkingu, greind og færni?” eða “Veikleika og styrkleika í skynjun?”  Hægt er að búa til tvö 

sambærileg próf fyrir A en í öðru myndi hann fá tvo og í hinu, sem tekur tillit til dyslexíunnar, 

átta.  Þetta er hægt að gera með því að prófa hann um eyrun en ekki augun eða hafa stafina 

stærri á lituðum pappír.  "Mér finnst best að fá prófin lesin upphátt fyrir mig," segir A. 

 

Móðir hans segir móttökurnar í skólunum vera lykilatriði.  Tilhneigingin sé aftur á móti að 

vísa vandanum frá og gefa til kynna að eitthvað sé að á heimilinu.  "Þessi börn eiga ekki að 

fara í grunnskólann nema stuðningur sé vís," segir hún, "einfaldlega vegna þess að 



 

 
p. 26/42 Selvogsgötu 16, 220 Hafnarfjörður, Iceland 

Tel: +(354) 4960111,  
E-mail: ambia@ambia.info, webside: http://www.ambia.info  

Innovation, Marketing and Development Centre 

sjálfstraustið brotnar og þau einangrast félagslega."  Það sé töluvert seint að greina nemendur 

ekki fyrr en undir lok grunnskóla eða ekki fyrr en í framhaldsskóla og jafnvel ekki fyrr en í 

háskóla.  

Reynsla móður A er að enginn hafi viljað taka ábyrgðina og sofandaháttur hafi ríkt um þessi 

mál.  Börnunum hafi á hinn bóginn liðið illa í úrræðaleysinu og komist að þeirri niðurstöðu 

að þau sjálf væru heimsk.  Raunin er fremur að umhverfið bregst rangt við þeim.37 

 

6.2 Reynslusaga B 
B er fæddur árið 1985 en var ekki greindur með dyslexíu fyrr en árið 1998 hjá Lestrarmiðstöð 

KHÍ.  B var lengi að verða læs og fékk sérkennslu í lestri utan bekkjar í 2. og 3. bekk, sem 

hjálpaði honum mikið, en síðan fór að bera á miklum stafsetningarerfiðleikum.  Foreldrar 

hans hafa eytt miklum tíma í lestur fyrir hann og hafa frá fyrstu tíð gert sér grein fyrir að hann 

væri með dyslexíu.  Eftir greininguna í 8. bekk grunnskóla komu margar tillögur um úrræði til 

skólans, en B fékk enga aðstoð.  Eftir 8. bekk flutti B til Danmörku og kláraði þar grunnskóla.  

Honum gekk vel þar sem hann fékk að taka prófin munnlega og það auðveldaði honum mikið.  

Eftir 3 ár í Danmörku hóf B nám í menntaskóla í Reykjavík þar sem kennt var í bekkjarkerfi. 

Fyrstu tvö árin í menntaskólanum gekk námið hjá B vel með mjög mikilli vinnu og aðstoð 

foreldra, en B upplifði sig einangraðan þar sem hann gat ekki sinnt neinu félagslegu starfi 

utan skólans, því B var að læra allan sólarhringinn.  Tekið skal fram að B er frábær 

íþróttamaður, listrænn og hefur mikla hæfileika á mörgum sviðum.   

 

Á þriðja ári í menntaskóla og þriðja áfang í þýsku, fór að bera á miklum erfiðleikum í þýsku 

varðandi hinn skriflega texta.  B hafði átt tiltölulega auðvelt með fyrstu tvo áfangana í þýsku, 

sem voru mikið til málfræði og beinar staðreyndir og bjó að því að hann hafði lært þýsku í 

Danmörku.  Rétt fyrir jólapróf á þriðja ári, fer B og foreldrar hans á fund námsráðgjafa 

skólans, þar sem þau vilja kanna undanþágu vegna þýsku eða annarra úrræða vegna erfiðleika 

B með þýskuna, sem þau töldu vera vegna dyslexíunnar.  Það kom fram af skólans hálfu að 

viðkomandi fengi ekki undanþágu nema full reynt væri að viðkomandi næði ekki þýskunni.  

B reyndi við jólaprófið og fékk 2,0.  Því er þannig háttað í þessum skóla að það er ekki 

endurtektarpróf um jólin, því þurfti B að ná 8,0 á vorprófi til þess að ná þýskunni.  B fékk 

ágætis meðaleinkunn á jólaprófunum, burtséð frá þessu.  B og foreldrar hans sáu samt sem 

                                                
37 Morgunblaðið.  27. apríl, 1999.  “Þegar ég var níu ára vildi ég ekki fara oftar í skólann”. 

áður að staða hans varðandi þýskuna var vonlaus þar sem hver heilvita maður sér að nemandi 

sem nær ekki nema 2,0 á hausti á ekki möguleika að ná 8,0 að vori.  Tekið skal fram að B 

sótti aukatíma í þýsku frá þýskukennara sem B borgaði sjálfur allan veturinn. 

 

Á vorönninni reyndi B og foreldrar hans með öllu hugsanlegu móti að fá undanþágu frá 

þýsku, en það var sama svarið að þetta væri ekki fullreynt.  Foreldrar B áttu fund með 

starfsmanni Menntamálaráðuneytisins, sem tjáði þeim að heimild væri í lögum fyrir 

undanþágunni, en beiðnin þyrfti að koma frá viðkomandi skóla.  

Fögin á þriðja ári á vorönn voru þannig samansett að það var mikill lestur og B þurfti mikla 

hjálp þar sem ekki voru til neinar hljóðsnældur í þeim fögum sem hann var í.   B eyddi 

jafnfram mikilli vinnu í þýskuna sem bar engan árangur.  Hann fékk aftur 2,0 um vorið og féll 

einnig í loka áfanga í íslensku og náttúrufræði og fékk meðaleinkunnina 4,9.   

Hann fékk þ. a. l. ekki að taka upp þau fög sem hann náði ekki, þar sem hann mátti aðeins 

hafa tvö fall fög.  Með hliðsjón af mjög lágri einkunn í þýsku hefði B náð meðaleinkunninni 

ef hann hefði ekki verið í þýsku.  Það er hægt að benda á alla þá vinnu sem fór í þýskuna á 

kostnað annarra faga sem varð til þess að B fékk 4,9 og hafði þ. a. l. ekki rétt til 

endurtektarprófa.   

 

Eftir þessi próf var sótt um undanþágu frá þýsku og þeirri undanþágu hafnað og skólameistari 

skólans tjáði móðurinni að B hefði gott af því að taka bekkinn aftur.  Því mæting hans hefði 

verið rúmlega 80% þá önn og í svari skólans er ekki minnst á að B hafi greininguna dyslexíu.  

Einnig skal bent á að B gekkst undir stafsetningarpróf á hverju ári og stóð á einkunnarblaði 

hans eftir hverja önn “fall í stafsetningu”, þó svo að íslensk stafsetning sé núll áfangi.  Þegar 

móðir B gerði athugasemd við síendurtekin stafsetningarpróf var sama svarið: “Þetta væri 

ekki fullreynt”.  Því er hægt að segja að frábær námsmaður hrökklaðist út úr menntaskóla eftir 

þrjú ár,  því skólinn var ekki tilbúinn að gefa B umsögn þess efnis að hann væri með dyslexíu 

og ætti möguleika á undanþágu í þýsku.   

Tekið skal fram að B er mjög samviskusamur nemandi og mjög dróg úr sjálfsvirðingu hans 

við þessa miklu reynslu. 

B er nú í Danmörku og stundar fjarnám frá VMA og ætlar að láta reyna á undanþágu frá 

þýsku á næstu önn.   

Að mati foreldra B er skilningsleysi mikið meðal skólastjórnenda og í tilfelli B er heimild í 

lögum um framhaldsskóla að veita nemendur með dyslexíu, undanþágu frá þriðja máli. 

Því spyrja foreldrar B:  “Hvað er fullreynt í þessum málum, varðandi dyslexíu”.  Það er ljóst 

að með þessum vinnubrögðum er markvisst verið að brjóta niður góða námsmenn. 

 

6.3 Reynslusaga C 
C er fæddur árið 1991 og í 2. bekk grunnskóla fór að bera á erfiðleikum í lestri og í kjölfar 

þess fékk hann sérkennslu utan bekkjar í lestri.  Framfarir voru mjög hægar og foreldrar og 

sérkennari töldu mjög líklegt að C væri með dyslexíu.   

Árið 1999 flutti C til Danmörku og fékk þar ágætis viðtökur í skóla.  Það virðist sem áherslur 

í kennsluaðferðum séu allt aðrar í Danmörku en á Íslandi.  C fékk aðstoð inn í bekk og var 

einnig virkjaður í því sem hann var góður s.s. smíði og listgreinum.  Með þessu var auðséð að 

reynt var að efla sjálfstraust hans.  C fékk greiningu heilasérfræðings í Danmörku um að hann 

væri með dyslexíu.   

 

C flutti á árinu 2004 til Vestmannaeyja og höfðu foreldrar haft samband við viðkomandi skóla 

vorið áður til að upplýsa skólann um að C væri með dyslexíu.  

Þegar C mætir í skólann um haustið, fá foreldrar að vita frá stjórnanda skólans að engar 

sérstakar reglur gildi um stuðning við nemendur með dyslexíu.  Einnig var þess getið af hálfu 

skólans, þar sem C var orðinn 13 ára, að í þessum skóla væri löngu búið að taka á dyslexíu 

áður en nemendur væru orðnir 13 ára.  Skólastjórinn tilkynnti foreldrum að til þess að ná 

árangri með dyslexíu yrði nemandi að lesa mikið á hverjum degi, 365 daga ár ári og það væri 

aldrei frí.  Foreldrarnir voru einnig látnir vita að það væri möguleiki á aðstoð fyrir C ef hann 

færi í greiningu hjá sálfræðingi skólans og það væru stórir möguleikar á því að það væri hægt 

að greina hann með eitthvað annað og meira en dyslexíu, sem fengis peningar í. 

 

Eftir 14 daga skólaveru gerist það að C er tekinn út úr bekk í sérkennslu í 16 tíma á viku og er 

inni í bekk 23 tíma á viku.  Það skapast ekki svigrúm til að ræða við stjórnendur skólans, þar 

sem það skall á verkfall kennara sem stóð yfir í 9 vikur.  Það var fyrst 4. nóvember sem 

foreldrarnir gátu komið óánægju sinni á framfæri vegna tilhögun mála.  Þá voru rökin þau af 

skólans hálfu að þetta væru nemandanum fyrir bestu og unnið af færustu sérfræðingum 

skólans.  Síðan ganga bréfaskriftir milli foreldra og skóla, þar sem óskað er eftir 

einstaklingsmiðaðri námskrá og jafnframt að C verði alfarið inn í bekk frá 29. nóvember.  

Skólinn snéri ítrekað út úr óskum foreldra og neitaði meðal annars móðurinni um að koma og 

fylgjast með kennsluháttum í skólanum. 

Rökstuðningur foreldra í þessu máli varðandi sérnámskránna, var eftirfarandi:   

“Í fyrsta lagi var hún ekki unnin í samvinnu við foreldra.  Síðan er aðal atriðið að C hefur 

greininguna dyslexíu.  Þessu geta fylgt félagslegir og tilfinningalegir erfiðleikar.  Það að flytja 

í nýjan skóla og nýtt málumhverfi verður C því stærra verkefni en mörgum öðrum.  Þess 

vegna lítum við foreldrarnir á að C hafi ekki verið gefin sú aðlögun sem hafi verið honum 

fyrir bestu.  Í sérnámsskránni eru 18 atriði hvernig eigi að vinna með C, t.d. er C tekinn út úr 

ensku og dönsku tímunum þar til hann hefur náð einhverjum tökum á lestri og stafsetningu.”   

Þá spyrja foreldrarnir:   

“Margir með dyslexíu ná aldrei tökum á stafsetningu.  Á C að vera utan tungumálatímanna 

vegna þess að hann hefur dyslexíu?” 

Það kemur heldur hvergi fram að styrkja eigi C í því sem hann er góður og styrkja þ. a. l. 

sjálfsmynd hans.   

 

Foreldrunum fannst sérnámsskráin unnin í fljótfærni eftir 14 daga skólaveru C og það skal 

engan undra að einhver geti metið einstakling á þessum tíma, sem er að koma eftir 5 ára veru í 

öðru landi.  Foreldrarnir fóru síðan fram á að C fengi einstaklingsmiðaða námsskrá.  

“Samvæmt 2. grein grunnskólalaganna, skal grunnskólinn leitast við að haga störfum sínum í 

sem fyllstu samræmi við eðli og þarfir nemenda og stuðla að alhliða þroska, heilbrigði og 

menntun hvers og eins.”  Það var ekki hægt að verða við þessari ósk, þó svo að kennarar 

viðkomandi skóla væru ítrekað í bæjarblöðunum að gorta sig af námskeiðum sem þeir höfðu 

sótt á kostnað Vestmannaeyjabæjar í einstaklingsmiðuðu námi.  Það var því að frumkvæði 

foreldra, að óskað var eftir sem svaraði einum tíma á dag í lestri.  C fékk síðan aðstoð utan 

bekkjar frá janúar til maí í lestri, tvisvar til þrisvar í viku.   

 
Eftir reynslu foreldranna af samstarfi við viðkomandi skóla, ákvað móðirin að flytja aftur til 

Danmerkur með C, þar sem hann hafði átt tiltölulega góða skólagöngu og C fengi tækifæri á 

að ljúka grunnskólanámi í Danmörku.  Í Danmörku eru líka sérstakir “Efterskoler” fyrir 

nemendur með dyslexíu.  Af fenginni reynslu foreldranna og skilningsleysi skólans á 

vandamálinu dyslexía, er ekki að undra að margir gefist upp.  Þar sem báðir foreldrarnir 

þekkja marga sem hafa greininguna dyslexíu, vita þeir, að þar er mikinn mannauð að finna.   

Foreldrar sem eru búnir að berjast með barn í 5 ár með þessa greiningu, búa auðvitað yfir 

mikilli þekkingu sem gæti nýst skólanum í starfi með viðkomandi nemanda. 

Flestir foreldrar velja það sem er þeirra barni er fyrir bestu, alveg sama hvað það kostar.  

7. Framkvæmd og niðurstöður könnunar 
Tilgangur könnunarinnar var sá að kanna umfang dyslexíu meðal íbúa Vestmannaeyja.  Tekið 

var handahófskennt úrtak úr símaskrá og valdar 100 fjölskyldur.  Þessum fjölskyldum var 

síðan sendur spurningalisti. (Sjá fylgiskjal 2)  Ákveðið var að hafa flestar spurningarnar opnar 

til að fá fram sem flest sjónarmið, en ekki einskorða svörunina við fyrirfram tilbúin svör.  

Spurningalistanum var skipt í tvennt.  Spurningu 1 til 3 og síðan 4 til 17.  Fyrri hlutinn var 

fyrir alla svarendur, en sá seinni eingöngu fyrir þá sem höfðu einhverja erfiðleika sem rekja 

mætti til dyslexíu.   

Könnunin var borin út til 100 heimila í viku 45 og síðan var gengið í hús og spurningalistarnir 

innheimtir í viku 46.  Af þeim 100 fjölskyldum sem fengu spurningalista, svöruðu 89 eða 

89% svörun.  Svörunin náði til 322 einstaklinga.  Á íbúaskrá í Vestmannaeyjum 1. desember 

2004 voru skráðir 4.227 einstaklingar og nær því svarhlutfallið til 7,6% af íbúafjölda.  Þar 

sem um handahófskennt úrtak var að ræða var ekki vitað fyrirfram hversu margir 

einstaklingar væru á bak við 100 fjölskyldur, en að meðaltali voru 3,6 einstaklingar á hverja 

fjölskyldu.  Ekki var spurt um hjúskaparstöðu eða aldur þeirra sem tóku þátt í könnuninni og 

því erfitt að bera þetta saman við samsetningu kjarnafjölskyldu samkvæmt skilgreiningu 

Hagstofunnar. 

 

7.1 Námserfiðleikar 
Í spurningu 2 var spurt um hvort einhver í fjölskyldunni hefði átt við námsörðugleika og 

beðið var um að merkja við fjögur fög sem hafi reynst einstaklingum með dyslexíu erfið.  

Þetta eru fögin; lestur, skrift, stafsetning og stærðfræði.  Af þessum tölum er ekki hægt að sjá 

annað en að hlutfall þeirra sem eiga við námsörðugleika, sem rekja má til dyslexíu sé svipað 

og erlendar rannsóknir hafa sýnt og rannsókn sem gerð var meðal grunn- og 

framhaldsskólanema.  Þó ber að hafa í huga að ekki er víst að þeir sem eru með dyslexíu geri 

sér grein fyrir því að þeir séu með einkenni og finnist þeir ekki eiga við neina námserfiðleika, 

þó þeir séu hæglesnir eða séu lengi að ná stafsetningu eða stærðfræði.  Hugsanlega er ekki 

hægt að fá nákvæma mælingu á þessu nema að leggja próf fyrir sem flesta íbúa.  Þetta væri 

t.d. hægt að gera á fyrstu árum barna í grunnskóla og þannig ná strax utan um umfang 

dyslexíu og leggja þar með grunn að úrræðum fyrir komandi skólagöngu viðkomandi 

einstaklings.  Aldursdreifing þeirra einstaklinga sem áttu við námserfiðleika var nokkuð jöfn 

og var sá elsti fæddur 1944 og sá yngsti fæddur 1996. (Sjá graf 1) 

Athyglisvert er að skoða hlutfall þeirra sem eiga við námserfiðleika innan þeirra fjölskyldna 

þar sem einn eða fleiri einstaklingar eiga við námserfiðleika.  Þar er hlutfall þeirra sem eiga 

við námsörðugleika 21%.  Eins og áður hefur komið fram í þessari skýrslu er talið að dyslexía 

sé ættgeng og því áhugavert að sjá hversu hlutfallið er mikið hærra innan þessara fjölskyldna 

þar sem um námsörðugleika er að ræða. (Sjá graf 2) 

7.3 Einstaklingar greindir með dyslexíu 
Hlutfall þeirra sem höfðu fengið greininguna dyslexía var 11% og vekur það nokkra athygli 

að fleiri höfðu verið greindir en töldu sig hafa átt í námsörðugleikum.  Þarna kemur aftur að 

því að það getur verið erfitt hjá einstaklingi að meta hvort námsgeta í ákveðnum fögum sé 

vegna lestrar- eða skynörðugleika eða hvort um sé að ræða áhugaleysi á viðfangsefninu.  

Einnig getur verið misjafnt á hvaða aldri dyslexía uppgötvist.  Dæmi eru um það að 

einstaklingar komist með ágætis árangri í gegnum grunnskóla en þegar komi upp í 

framhaldsskóla, nái þeir ekki að fylgja með og þá fyrst sé farið í greininguna. (Sjá graf 3)  

Athyglisvert er að skoða hlutfall þeirra sem hafa greinst með dyslexíu, innan fjölskyldna 

þeirra.  Þá kemur í ljós að 25% einstaklinga í fjölskyldum þar sem er dyslexía, eru með 

greininguna. (Sjá graf 4) 

7.4 Stuðningur við einstaklinga með dyslexíu 
Af þeim svörum sem bárust er ekki hægt að sjá annað en að stuðningur við þá sem eru með 

dyslexíu sé ákaflega bágborinn og hefur að sumu leiti versnað eftir að lestrarmiðstöð KHÍ var 

lögð niður.  Helsti stuðningur sem skólar veita samkvæmt könnuninni er hljóðsnældur sem er 

af takmörkuðu upplagi og ekki til fyrir öll námsfög.  Helstu úrræði grunnskólanna er 

sérkennsla þar sem nemendur eru teknir út úr sínu félagslega umhverfi og eru einangraðir með 

einum kennara.  Flestir svarenda með dyslexíu töldu sig ekki hafa góða upplifun af því að 

vera teknir út úr tíma til að sitja í sérkennslu.  Þeir hafi ekki fengið meiri tíma eða aðstoð en 

aðrir nemendur. 

 

Þegar kom að spurninguna um hvaða aðstoð viðkomandi hefði fengið við próftökuna virðist 

sem helsti möguleikinn hafi verið lengri próftími.  Þegar spurt var hvort viðkomandi hafi 

fengið að taka munnlegt próf svöruðu 37% að þeir hefðu fengið munnlegt próf, 27% hafði 

ekki fengið að taka munnlegt próf og 36% vissu ekki hvort þessi möguleiki hefði verið fyrir 

hendi.  Það er ljóst að þriðjungur nemenda sem voru með greininguna dyslexía, hefur ekki 

verið kynnt af viðkomandi skóla hvaða rétt eða möguleika þeir hefðu varðandi próftöku.  Það 

verður að segjast nokkuð ámælisvert fyrir skólastofnun að upplýsa ekki nemendur um rétt 

þeirra til próftöku og þá aðstoð sem þeir eiga rétt á. (Sjá graf 5) 

Þegar kom að spurningu um hvaða tvær námsgreinar viðkomandi hefði átt auðvelt með að 

læra, sögðu 26% að þeir hefðu átt auðvelt með að læra ensku, 19% nefndu stærðfræði og 13% 

nefndu Sögu.  Varðandi þessar niðurstöður ber þó að athuga að inni í þessu getur verið 

einskær áhugi á viðkomandi fagi sem getur haft áhrif og t.d. getur skýringin á því hvers vegna 

viðkomandi átti auðvelt með að læra ensku, legið í því að enska er mjög auðlærð með öllum 

þeim miðlum sem henni er komið á framfæri með, s.s. í sjónvarpi, tölvu og Interneti o.fl.  

Daglegt áreiti er mikið af þessu tungumáli og meira en af öðrum tungumálum.  Einstaklingur 

getur á heildina fundist hann eiga auðvelt með enskt tungumál, þó svo að hann eigi erfitt með 

t.d. enska málfræði, sem hann þarf kannski ekki mikið að beita þar sem hann getur lært að tala 

og skilja ensku án þess að vera mjög sterkur í málfræðilegum skilningi. 

 

Það sem getur líka haft áhrif t.d. á því að saga skorar hátt í þessu, er hvernig framsetning 

kennsluefnis er s.s. hvort kennari framreiði efnið með því að segja sögur og myndræn 

verkefni sem nemendur eru oft látnir gera í þessu fagi til að segja viðkomandi sögu. 

Það þarf heldur ekki að koma á óvart að tölvukennsla skori hátt, þar sem tölvutækni hefur upp 

á ótrúlega möguleika að bjóða, þar sem hægt er að stilla saman verklega kennslu, hljóð, mynd 

og orð með þeim bakgrunni og litasamsetningu sem hverjum og einum hentar. (Sjá graf 6) 

Graf 6 

Þegar kom að spurningu um hvaða tvær námsgreinar viðkomandi hefði átt erfitt með að læra, 

nefndu 32% íslensku, 31% stærðfræði og 11% sögu og eðlisfræði.  Þetta kemur s.s. ekkert á 

óvart þar sem íslenska og stærðfræði eru þau fög sem einstaklingar með dyslexíu hafa átt 

hvað erfiðast með. (Sjá graf 6) 

Graf 7 

Þegar kom að spurningu um hvort viðkomandi hefði einhver hjálpartæki við heimanámið, 

höfðu flestir fengið hljóðsnældur, en nánast ekkert annað hafi verið í boði. 

Þegar spurt var hvort viðkomandi hafi þurft að hætta námi vegna ónógrar aðstoðar við nám, 

þá kemur í ljós að 40% einstaklinga með dyslexíu hafa þurft að hætta námi. (Sjá graf 8) 

Þegar spurt var, hver væru helstu áhugamál viðkomandi fyrir utan skóla og vinnu, kom í ljós 

að flestir höfðu eftirfarandi áhugamál:  Smíði, dýr, útivera, myndlist, tónlist, kubba, teikna og 

handavinna.  Það er því ljóst að flestir hafa áhugamál sem virkja sem flest skynfæri. 

Þegar spurt var hvaða menntun viðkomandi hefði, kom í ljós að enginn var langskólagenginn.  

Flestir af þeim sem höfðu meira en grunnskólamenntun höfðu klárað handverksmenntun eða 

sjúkraliðamenntun. 

Þegar spurt var hvað viðkomandi starfaði við í dag voru flestir í verkamannastörfum, 

heimavinnandi eða við iðnaðarstörf. 

 

Spurt var, hvert væri að mati svarenda, besta hjálpin fyrir þá sem væru greindir með dyslexíu.  

Af þeim sem svöruðu þessari spurningu komu fram þessi áhersluatriði. 

 Að greina fólk áður en það kemur í 10. bekk 
 Hljóðsnældur 
 Aukinn skilningur meðal kennara 
 Litaglærur 
 Meiri þolinmæði og aðstoð frá kennurum og samnemendum 
 Upplestur og frásagnir 

Að lokum var spurt hvort það væri eitthvað annað tengt dyslexíu sem viðkomandi vildi koma 

á framfæri.  Eftirfarandi frásagnir eru lýsandi fyrir líðan þeirra einstaklinga sem eru með 

dyslexíu, viðmót og framkomu skólayfirvalda í garð þessara einstaklinga eins og þeir upplifa 

hana. 

“Ég tel að fólk eigi að fá að hlusta á diska eða kassettur með upplesnum spurningum og 

verkefnum á prófum.  Einnig að námsbækurnar eigi allar að vera líka til á hljóðsnældum.” 

 

“Mér finnst ekki við hæfi að flokka þá sem eru með dyslexíu, setja þá í sérstofu með 

þroskaheftum og láta þeim líða eins og þeir séu þroskaheftir.  Ég veit um marga sem hafa hætt 

í framhaldsskóla vegna þessa.” 

 

“Það skortir aukinn skilning á dyslexíu meðal kennara um að fólk með dyslexíu er ekki 

heimskt.  Auka þarf sérnám kennara og vinna á uppbyggjandi hátt með börnum sem eru með 

dyslexíu.” 

 

“Það er ekki nóg að vera með mikið lesefni í skólum s.s. orðadæmi og þess háttar.  Taka þarf 

upp nýjar kennsluaðferðir fyrir þá sem eru með dyslexíu”. 

 

Hér hafa verið tekin upp nokkur dæmi af þeim sögum sem svarendur hafa komið fram með, 

en af mörgum sögum að dæma mætti halda að þessar frásagnir væru frá fyrri hluta síðustu 

aldar en ekki frásagnir af íslensku skólakerfi í byrjun 21. aldar.  

8. Niðurstöður 
Í upphafi þessarar rannsóknar var lagt upp með tvær rannsóknarspurningar.  Í fyrsta lagi hvert 

umfang dyslexíu er í Vestmannaeyjum.  Samkvæmt niðurstöðu þessarar rannsóknar eru 11%   

íbúa Vestmannaeyja með greininguna dyslexía.  Þetta kemur heim og saman við erlendar 

rannsóknir.  Þó ber að athuga að hlutfallið getur verið hærra þar sem hér er fyrst og fremst um 

að ræða einstaklinga sem hafa hlotið greiningu.  Því er með vissu hægt að segja að um 400 

íbúar Vestmannaeyja séu með dyslexíu. 

 

Í seinni rannsóknarspurningunni var spurt hvernig væri hægt að skapa tæknilega aðstöðu fyrir 

þennan hóp, svo hann ætti auðveldara með að stunda nám, afla sér þekkingar og upplýsinga á 

ritmáli.  Samkvæmt rannsókn þessari þá er til sú grunntækni sem þarf til að skapa þennan 

búnað, en skortur á fjármagni, stefnumótun og þróunarvinnu fyrir þetta vandamál kemur í veg 

fyrir að lítið sem ekkert er í vinnslu á þessu sviði miðað við lönd eins og Danmörk og 

Bretland.  Miðað við niðurstöður rannsóknarinnar má ætla að markhópurinn á Íslandi sé um 

30 til 60 þúsund manns.  Þetta er ansi stór hópur þegar litið er til þess að hann fær litla, 

ómarkvissa eða jafnvel ranga meðhöndlun í íslensku skólakerfi. 

 

Tilgátan sem lögð var upp með var að hlutfall einstaklinga með dyslexíu væri hærra á 

landsbyggðinni, vegna skorts á tæknilegri og aðferðafræðilegri aðstoð sem myndi örva þessa 

einstaklinga til að afla sér þekkingar og menntunar.  Erfitt er að styðja þessa kenningu með 

þessari rannsókn, þar sem úrtakið er lítið, eingöngu tekið í Vestmannaeyjum og allan 

samanburð vantar við höfuðborgarsvæðið og/eða stærri þéttbýliskjarna.  Þessari tilgátu er því 

að svo stöddu hafnað. 

 

Tilgangurinn með þessu verkefni var að kanna grundvöll fyrir framleiðslu og þjónustu á 

tæknilegum lausnum fyrir fólk með dyslexíu, sem einnig gæti nýst blindum og sjónskertum.  

Það er ljóst af rannsókn þessari að tilganginum er náð, því rannsókn þessi styður hlutföll úr 

erlendum rannsóknum.  Markhópurinn er milli 30 og 60 þúsund manns á Íslandi og því góður 

grundvöllur fyrir því að setja af stað þróun, framleiðslu og þjónustu á tæknilegum og 

aðferðafræðilegum lausnum fyrir þennan hóp. 

Markmiðið með þessari rannsókn var að kanna fjölda fólks og barna í Vestmannaeyjum, sem 

hefðu greininguna/einkenni Dyslexíu, samfélagslega stöðu þeirra og tæknilegar lausnir til að 

auðvelda fólki með dyslexíu að afla sér upplýsinga, fróðleiks og menntunnar. 

Það má segja að markmiðinu hafi verið náð þar sem könnunin leiddi í ljós að 11% 

Vestmannaeyinga hefðu greininguna/einkenni dyslexíu.  Við rannsókn á félagslegri stöðu og 

aðstoð við þessa einstaklinga kemur í ljós að hún er afskaplega bágborin, ómarkviss og 

jafnvel skaðleg, sem rekja má að verulegu leiti til skilningsleysis og fjárskorts þeirra yfirvalda 

sem fara með framkvæmd þessara mála. 

 

Árangur og ávinningurinn af þessu verkefni er sá að þessi rannsókn upplýsir og staðfestir að 

hér er um verulegt vandamál að ræða í íslensku samfélagi.  Ljóst er að verulegra úrbóta er 

þörf og grundvöllurinn fyrir bættri tæknilegri og aðferðafræðilegri þjónustu er fyrir hendi.  

Þetta gefur tækifæri á því að gera Vestmannaeyjar að rannsóknar og þróunarsvæði á 

tæknilegum og aðferðafræðilegum lausnum fyrir einstaklinga með dyslexíu á Íslandi.  Í 

Vestmannaeyjum eru á bilinu 400 til 800 manns með einkenni dyslexíu.  Í Vestmannaeyjum 

er bókasafn, grunnskólar, framhaldsskóli, öldrunarheimili og sjúkrahús, sem eru kjör aðstæður 

til að prófa nýjar lausnir sem gætu auðveldað einstaklingum með dyslexíu eða skerta 

lestrargetu, að afla sér þekkingar og menntunar.  Með því væri hægt að örva þessa 

einstaklinga til nýsköpunar, því flestir þessir einstaklingar eru hugmyndaríkir og skapandi.  

Eins og fram kemur í skýrslunni þá hafa flestar uppfinningar og nýjungar komið frá 

einstaklingum sem hafa verið með dyslexíu. 

 

Eitt af hlutverkum þessa verkefnis var að gera áætlanir um markaðssetningu, 

markaðshlutdeild og innkomu inn á markað.  En þar sem um forverkefni er að ræða, þá verður 

þessu hluti geymdur þar til heildar markaðsrannsókn hefur verið gerð fyrir allt landið.  Einnig 

verður viðskiptaáætlun gerð þegar upplýsingar liggja fyrir úr heildar verkefninu. 

Grundvöllurinn og niðurstöður þessa verkefnis munu verða notaðar sem stuðningur við 

umsóknir í sjóði og til stofnana í stærra verkefni á þessu sviði. 

 

Af núverandi lögum og aðalnámskrám grunn- og framhaldsskóla er ljóst að lögin og 

reglugerðir taka á undanþágum nemenda vegna dyslexíu t.d. með einstaklingsmiðuðu námi, 

rýmri próftíma, munnlegum prófum o.s.frv., en þegar kemur að framkvæmdavaldinu þ.e.a.s. 

sveitarfélögum og ríki, þá virðist ekki vera hægt að framfylgja þessum lögum vegna fjárskorts 

eða rangrar forgangsröðunar fjármagns.  Þetta veldur því að skólayfirvöld leita leiða til að 

finna önnur viðurkennd vandamál hjá þessum einstaklingum.  Þetta geta verið fylgikvillar 

dyslexíu.  Með þessu er ekki ráðist að rótum vandans heldur reynt að leysa önnur vandamál 

sem eru afleiðingar af dyslexíu.  Í sumum tilfellum geta þessar úrlausnir verið sálfræðilega 

skaðlegar fyrir einstaklinginn þar sem megin vandamálið er dyslexía. 

 

Af þessari rannsókn er ekki annað hægt að sjá en að félagsleg staða einstaklinga með dyslexíu 

sé verulega bágborin og hefur enginn af þeim sem þátt tóku í könnuninni og voru með 

dyslexíu, farið í langskólanám.  Þetta hlýtur að vekja upp spurningar fyrir lítil bæjarfélög eins 

og Vestmannaeyjar að 400 til 800 manns hafa ekki möguleika á að afla sér þekkingar eða 

menntunar með þeim kennsluaðferðum og tækjum sem notuð eru í dag vegna dyslexíu. 

 

Af þessari rannsókn er ekki hægt að sjá að staða einstaklinga með dyslexíu sé verri í 

Vestmannaeyjum en í öðrum sveitarfélögum.  Til þess að slíkur samanburður yrði marktækur 

þyrfti að gera rannsóknir á fleiri stöðum.   

 

Það vekur athygli að 40% þeirra sem eru með dyslexíu hafa þurft að hætta námi vegna 

ónógrar aðstoðar.  Af þessu má dæma að veruleg þörf sé á aðstoð fyrir þá einstaklinga sem 

hafa þurft að hætta námi vegna dyslexíu. 

 

Það er að lokum von okkar aðstandenda verkefnisins að skýrsla þessi verði til þess að opna 

augu og eyru yfirvalda og ráðamanna fyrir því að í íslensku samfélagi eru 30 til 60 þúsund 

manns sem þurfa á tæknilegri og aðferðafræðilegri aðstoð að halda til að eiga möguleika á því 

að afla sér þekkingar og menntunar.  Í þessu fólki er skapandi mannauður sem hægt er að 

virkja með því að skapa aðstöðu og umhverfi sem hvetur það til að afla sér aukinnar 

þekkingar og örva til nýsköpunar. 

